
LAQGĦA NRU 1

It-Tlieta, 5 ta’ Mejju 2020

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta, fl-4.40 p.m.

L-Onor. Justyne Caruana, President tal-Kumitat, ippresediet.

PREŻENTI

Il-Ministru għall-Agrikultura, Sajd u Drittijiet tal-Annimali l-Onor. Anton Refalo, il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.

TALBA

Il-President tal-Kumitat qalet it-talba.

INTRODUZZJONI

Il-President tal-Kumitat l-Onor. Justyne Caruana fetħet l-ewwel laqgħa ta’ dan il-Kumitat billi fakkret li dan il-kumitat twaqqaf bis-saħħa tal-Mozzjoni 283 li għaddiet b’mod unanimu mill-Kamra b’emenda fis-seduta 309 tat-12 ta’ Marzu 2020 u bis-saħħa tal-mozzjonijiet 353 u 354 li għaddew ukoll b’mod unanimu fis-seduta 322 tat-8 ta’ April 2020. 

Il-President tal-Kumitat infurmat lill-Membri illi fis-16 ta’ Diċembru 1983 kien beda jitlaqqa’ Kumitat dwar Għawdex li kien ġie mwaqqaf bis-saħħa ta’ riżoluzzjoni li kienet għaddiet b’mod unanimu f’Novembru tal-istess sena. Il-President tal-Kumitat ippreżentat lill-Kumitat estratt mis-Seduta 139 tat-23 ta’ Novembru 1983 f’dan ir-rigward:

Dok. 1	Estratt mit-traskrizzjoni tas-seduta parlamentari Nru 139 tat-23 ta’ Novembru 1983 fejn twaqqaf il-Kumitat dwar Għawdex.



L-IMPATT TAL-COVID-19 FUQ GĦAWDEX U T-TRIQ ’IL QUDDIEM

Il-Kumitat stieden lill-Professur Charmaine Gauci, Supretendent tas-Saħħa Pubblika, biex tagħti preżentazzjoni fuq is-suġġett.  

[bookmark: _GoBack]Wara l-preżentazzjoni mill-Prof. Gauci, il-Membri għamlulha numru ta’ mistoqsijiet.

Il-Kumitat qabel li l-ewwel isiru l-preżentazzjonijiet mill-mistednin kollha u wara, jekk jippermetti l-ħin, ikun hemm lok għal mistoqsijiet u diskussjoni ġenerali.

Il-Kumitat stieden lis-Sur Joseph Borg, President tal-Gozo Business Chamber (GBC), biex jagħti preżentazzjoni fuq is-suġġett.

Is-Sur Joseph Borg ta Powerpoint presentation u ppreżenta lill-Kumitat:

Dok. 2	Powerpoint presentation intitolata “L-Impatt tal-COVID-19 fuq Għawdex u x’se jiġri mil-lum ’il quddiem”.

Wara, il-Kumitat stieden lis-Sur Joe Muscat, CEO tal-Gozo Tourism Association (GTA), biex jagħti preżentazzjoni fuq is-suġġett.

Is-Sur Joe Muscat ta Powerpoint presentation u ppreżenta lill-Kumitat:

Dok 3	Powerpoint presentation intitolata “The Challenge – Let’s face it together”.

Is-Sur Muscat qajjem il-punt li hemm bżonn ta’ sett ta’ linji gwida maħruġ mis-Sovrintendenza tas-Saħħa Pubblika intenzjonati għas-settur tat-turiżmu li jkun joffri sigurtà u serħan tal-moħħ lill-operaturi, turisti u impjegati f’dan is-settur. Fuq suġġeriment tal-President tal-Kumitat, il-Kumitat qabel li din it-talba tintbagħat lill-Prof. Charmaine Gauci, Supretendent tas-Saħħa Pubblika, għall-attenzjoni  tal-uffiċċju tas-Sovrintendenza tas-Saħħa Pubblika.

Wara, il-Kumitat stieden lil Dr Nadine Delicata, Direttur Eżekuttiv u President ta’ Steward Health Care Malta (SHCM), biex tagħti preżentazzjoni fuq is-suġġett.

Dr Nadine Delicata tat Powerpoint Presentation u ppreżentat lill-Kumitat:

Dok 4	Powerpoint presentation intitolata “COVID-19 Preparedness – Gozo General Hospital”.

Wara, il-Kumitat stieden lil Dr Gavin Gulia, Chairman tal-Awtorità Maltija għat-Turiżmu (MTA), biex jagħti preżentazzjoni fuq is-suġġett.

Dr Gavin Gulia ta Powerpoint presentation u ppreżenta lill-Kumitat:

Dok 5	Powerpoint presentation intitolata“The Impact of COVID-19 on Gozo and the way forward”.





AFFARIJIET OĦRA

Il-President tal-Kumitat irrimarkat  li peress li dan is-suġġett huwa vast, jimmerita diskussjoni wiesgħa u allura jeħtieġ li jkun hemm sensiela ta’ laqgħat. Il-Kumitat qabel li tinġabar lista ta’ stakeholders li jiġu mistiedna jipparteċipaw f’laqgħat tal-kumitat.

Fuq suġġeriment tal-President tal-Kumitat, il-Kumitat qabel li titressaq talba lill-Ispeaker tal-Kamra tad-Deputati sabiex ikun hemm il-possibilità li dan il-Kumitat ikun jista’ jitlaqqa’ wkoll ġewwa Għawdex.

Rigward temi li l-Kumitat jista’ jiddiskuti fil-futur, il-President tal-Kumitat talbet lill-Membri jibgħatu s-suġġerimenti tagħhom sabiex ikun jista’ jinħoloq pjan ta’ ħidma għal dan il-Kumitat. Din it-talba saret ukoll lis-soċjetà ċivili u l-pubbliku inġenerali li ġew mistiedna jressqu suġġerimenti u proposti għal diskussjoni fil-kumitat.


Fis-6.45 p.m. il-Kumitat aġġorna għal data u b’aġenda li kellhom jiġu komunikati iktar tard.

